
				Cette page a été validée par deux contributeurs. 

¶ Lamour des deux me dict, O meſchant cueur 

Vous vouldriez vous tant a plaiſir donner 

Et ces dames ainſi abandonner 

En leur malheur pour vng ſeul ſeruiteur ?
¶ Las, rirez vous quant elles ploureront 

Et a plaiſir tiendrez les yeulx ouuers 

Quant de douleur verrez les leur couuers 

En regretant leur amour qui ſe rompt ?
¶ Iouyrez vous du veoir et du parler 

De voſtre amy par grant eſioyſſance ? 

Quant elles nont dun tel bien ioyſſance 

Les laiſrez vous ? Ne le vueillez celer.
¶ Daultre coſte Lamour du plus loyal

Du plus parfaict qui ſoit deſſus la terre

Me vient mener vne cruelle guerre 

En me diſant, penſez au plus grant mal. 
¶ Vous ſcauez bien quen laiſſant voſtre amy

Duquel ſi bien auez eſte ſeruie,

